
                                                                     E K S T R A K T 

 

Nga diskutimi publik lidhur me “Projektrregullorja pёr ndarjen e subvencioneve nga Komuna e 

Prishtinës”, mbajtur mё dt. 31.10.2024, me fillim nё orёn 10:00. 
 

Takimin e hapi dhe e kryesoi z. Osman Bllaca. 

 

Sadudin  Hasani: -  kryetar i Kёshillit lokal, Zona Qendёr  Prishtinё – shtroi shqetёsimin lidhur me 40 
familje qё jetojnё nё  Zonёn qendёr e jetojnё nё kushte mjaft tё rёnda  ekonomike. Prandaj ai kёrkoi nga 

Komuna e Prishtinёs qё t’i subvencionojë ata duke iu paguar qiratё atyre, si dhe duke iu gjetur vendstrehim 

mё tё sigurtё ku nuk kanё probleme siç kanё kёtu, si p.sh kur bie shi iu pikun tavanet etj. Ai nё vazhdim 

ceku  edhe objektet qё janё problematike ku jetojnё kёto familje, pra janё: tek stadiumi, nё rrugёn “Enver 

Zymeri”, nё rrugёn “Agim Ramadani”, nё rrugёn “Aleksandar Stipçevic”, në ç’rast propozoi  qё me u 

vizituar ato familje dhe tё shihet vёrtet gjendja e tyre. 

 

Osman Bllaca: -  duke iu pёrgjigjur zotёriut nё fjalё tha se me sa e di unё ne iu kemi bёrё njё zgjidhje  
pёr shumicёn prej tyre edhe kemi tentuar me i heq, ku tani nuk e di se a janё ata apo nuk janё, sepse 

janё edhe mё tej ku ёshtё ai parkingu nёntokёsor meqë ka pasur edhe aty. 

 

Sadudin Hasani: -  duke u ndërlidhur nё diskutim tha se tërheqja e tyre ka ndodhur pёr biznes e nuk 
ka ndodhur pёr me i rehabilituar ata, tёrheqja e atyre familjeve tek Biblioteka ka ndodhur  pёr me i hap 
rrugёn biznesit qё ёshtё bёrё, tё atyre lokaleve qё janё tё parkingut nёntokёsor. Tek subvencionimi i 

bizneseve  tha se ishte dashur me e pas njё pasqyrё tё bizneseve tё vogla pёr me shikuar  se nё çfarё 
gjendje janё dhe me i subvencionuar, si  dhe cilat kategori kanё mё shumё nevojё  pёr subvencionim e 

cilat jo. 

 

Igballe  Mustafa: – pyeti pse ёshtё numri kaq i vogёl i qytetarёve nё debat, a nuk janё tё informuar 
apo çka ёshtё nё pyetje. 
 

 

Osman  Bllaca:  - duke iu pёrgjigjur znj. Mustafa tha se tё gjithё janё tё informuar pёr takimin e sotёm, 

varet nga interesimi i qytetarёve  sepse kemi takime kur numri i qytetarёve ёshtё i madh. 
 

Nёse nuk ka diçka tjetёr pёr diskutim, atёherë e konsideroj tё mbyllur kёtё takim. 

